
གལ་ཆེའི་གསར་འགྱུར།2 2024ལོའི་ཟླ་6ཚེས་16
རེས་གཟའ་ཉི་མ།

པར་ངོས་འདིའི་འགན་འཁུར་རྩོམ་སྒྲིག་པ། དཔལ་སྐྱབས་རྒྱལ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། ཟླ་6ཚེས་14ཉིན།
གྲོང་ཁྱེར་ཡོངས་ཀྱི་གཞི་རིམ་ཏང་འཛུགས་སྐྱོང་ལས་
དོན་གྱི་གཙོ་གནད་ལས་འགན་ལ་སྐུལ་འདེད་གཏོང་
བའི་ཚོགས་འདུ་འཚོགས་པ་རེད།

གྲོང་ཨུད་ཀྱི་རྒྱུན་ཨུ་དང་རྩ་འཛུགས་པུའི་པུའུ་
ཀྲང་ཀྲང་ཏིང་ཁྲེང་ཚོགས་འདུར་ཕེབས་པ་དང་
འབྲེལ་གསུང་བཤད་ཀྱང་གནང་བ་རེད། ཚོགས་
འདུའི་ཐོག་རྒྱལ་ཡོངས་དང་ལྗོངས་ཡོངས་ཀྱི་གཞི་
རིམ་ཏང་འཛུགས་སྐྱོང་ལས་དོན་གྱི་གཙོ་གནད་ལས་
འགན་ལ་སྐུལ་འདེད་གཏོང་བའི་ཚོགས་འདུའི་
དགོངས་དོན་བརྒྱུད་བསྒྲགས་དང་སློབ་སྦྱོང་བྱས་པ་
དང་། 2023ལོའི་ལྗོངས་ཡོངས་དང་གྲོང་ཁྱེར་
ཡོངས་ཀྱི་གཞི་རིམ་ཏང་རྩ་འཛུགས་ཀྱི་དཔེ་སྟོན་ས་
ཚིགས་ལ་བརྡ་ཁྱབ་བཏང་བ། གསང་ཡིབ་སྡེ་ཁུལ་
གྱི་ཏང་སྤྱི་ཁྱབ་ཀྲི་པུའུ་དང་སྟོད་ལུང་བདེ་ཆེན་ཆུས་
ཨུད་རྩ་འཛུགས་པུའུ་སོགས་ཚན་པ་6གིས་སྤེལ་རེས་
གཏམ་བཤད་བྱས་པ་རེད།

ཀྲང་ཏིང་ཁྲེང་གིས་གཞི་རིམ་ཏང་རྩ་འཛུགས་ནི་
ཏང་ཀྲུང་དབྱང་གི་ཐབས་ཇུས་བཀོད་སྒྲིག་ལག་ལེན་
མཐར་ཕྱིན་བསྟར་བའི“མཐའ་མའི་འགག་གནད”ཅིག་
ཡིན་པས་གཞི་རིམ་དམ་འཛིན་དང་། རྨང་གཞི་
བརྟན་གཏོང་། གཞི་རྩ་སྲ་བརྟན་བཅས་རྒྱུན་འཁྱོངས་
ལྷོད་མེད་བྱས་ནས་གྲོང་གསེབ་དང་གྲོང་ཁྱེར་གྱི་གཡུལ་
ས་ཆེན་པོ་གཉིས་གཅིག་གྱུར་གྱིས་དམ་འཛིན་ཡག་པོ་བྱ་
དགོས་པ་དང་། རྒྱལ་ཁབ་ལ་དབང་བའི་ཁེ་ལས་དང་
ལས་ཁུངས་སོགས་སྲོལ་རྒྱུན་ཁྱབ་ཁོངས་ཀྱི་ཏང་འཛུགས་
སྐྱོང་གི་ལས་དོན་ལ་རིགས་དབྱེ་ནས་སྐུལ་འདེད་བཏང་
སྟེ་གསར་དར་ཁྱབ་ཁོངས་ཀྱི་ཏང་འཛུགས་སྐྱོང་ལ་མུ་
མཐུད་ཤུགས་སྣོན་རྒྱག་དགོས་པ། གཙོ་དོན་སློབ་
གསོའི་གྲུབ་འབྲས་སྲ་བརྟན་དང་རྒྱ་བསྐྱེད་དུ་བཏང་

ནས་ཆབ་སྲིད་ཀྱི་ནུས་པ་དང་རྩ་འཛུགས་ཀྱི་ནུས་པ་རྒྱུན་
ཆད་མེད་པར་ཆེ་རུ་གཏོང་དགོས་པ། གཞི་རིམ་ཏང་
རྩ་འཛུགས་དེ་ཏང་གི་འགོ་ཁྲིད་ནུས་ལྡན་ངང་མངོན་
འགྱུར་བྱེད་པའི་འཐབ་འཛིང་གི་བཙན་རྫོང་ལྟ་བུར་
འཛུགས་སྐྱོང་བྱ་དགོས་ཞེས་གསུངས་པ་རེད།

ཀྲང་ཏིང་ཁྲེང་གིས་ཆབ་སྲིད་ཀྱི་ཚུགས་གནས་
མཐོ་རུ་བཏང་ནས་གཞི་རིམ་ཏང་འཛུགས་སྐྱོང་གི་ལས་
དོན་དམ་འཛིན་ཡག་པོ་བྱེད་པའི་འགན་འཁྲི་འཁུར་
སེམས་དང་། ལས་འགན་སྒྲུབ་སེམས། དགོས་
གཏུག་གི་བསམ་པ་བཅས་ཟབ་ཏུ་བཏང་ནས་གཙོ་
གནད་ལས་འགན་དོན་འཁྱོལ་ཡག་པོ་བྱེད་དགོས་པ་
དང་། ཏང་གི་སྒྲིག་ཁྲིམས་སློབ་སྦྱོང་དང་སློབ་གསོ་
ཏན་ཏིག་སྤེལ་ནས་ཏང་ཡོན་དཔུང་ཁག་འཛུཊ་སྐྱོང་ལ་
དམ་འཛིན་ནན་པོ་བྱེད་པ་དང་། ཏང་འཛུཊ་སྐྱོང་གིས་
གཞི་རིམ་བཅོས་སྐྱོང་ལ་སྣེ་ཁྲིད་བྱེད་པ་སོགས་ཀྱི་ཐད་
སེམས་རྣལ་དུ་ཕབ་པ་དང་། བརྩེ་སེམས་འཆང་བ།
ཤུཊ་འདོན་པ་བཅས་བྱས་ཏེ་གྲོང་ཁྱེར་ཡོངས་ཀྱི་གཞི་
རིམ་ཏང་འཛུཊ་སྐྱོང་ལས་དོན་སྤུས་ཚད་མཐོན་པོའི་སྒོ་
ནས་འཕེལ་རྒྱས་འགྲོ་རྒྱུར་མུ་མཐུད་སྐུལ་འདེད་གཏོང་
དགོས་པ། ཚད་མཐོའི་རང་རྟོགས་ངང་འགན་འཁྲིའི་
འདུ་ཤེས་དང་། འགན་འཁྲི་འཁུར་སེམས། འགན་
འཁྲི་དོན་འཁྱོལ་བཅས་བྱེད་ཤུགས་ཆེ་རུ་བཏང་ནས་
དཀའ་གནད་ལས་སྒྲོལ་བ་དང་། ཞན་ཆ་གསབ་པ།
བཀྲག་མདངས་འཚེར་ས་གཏོད་པ་བཅས་བྱེད་པར་རྒྱུན་
འཁྱོངས་ལྷོད་མེད་ཀྱིས་སྐུལ་འདེད་གཏོང་དགོས་པ།
གཞི་རིམ་རྩ་འཛུགས་དང་། གཞི་རིམ་སྲིད་དབང་།
གཞི་རིམ་བཅོས་སྐྱོང་བཅས་སྲ་བརྟན་དུ་བཏང་ནས་
གཞི་རིམ་ཏང་འཛུགས་སྐྱོང་ལས་དོན་གྱི་གཙོ་གནད་
ལས་འགན་ལེགས་པར་སྒྲུབ་པའི་མཉམ་ཤུགས་ཆེན་པོ་
ཆཊ་པར་བྱེད་དགོས་པའི་བླང་བྱ་བཏོན་གནང་བ་རེད།

（ཕུར་སྒྲོན་གྱིས་སྒྱུར་ཞུས་བྱས）

གྲོང་ཁྱེར་ཡོངས་ཀྱི་གཞི་རིམ་ཏང་འཛུགས་
སྐྱོང་ལས་དོན་གྱི་གཙོ་གནད་ལས་འགན་ལ་
སྐུལ་འདེད་གཏོང་བའི་ཚོཊ་འདུ་འཚོཊ་པ།

ཀྲང་ཏིང་ཁྲེང་ཚོགས་འདུར་ཕེབས་པ།ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། རང་གྲོང་གི་སྒོ་རའི་སྔོ་
འགྱུར་ལས་དོན་ལ་སྐུལ་འདེད་གཏིང་ཟབ་བཏང་བ་
དང་ཆབས་ཅིག་གྲོང་ཁྱེར་དང་གྲོང་གསེབ་ཀྱི་སྔོ་
འགྱུར་བཅོས་སྒྲིག་བྱ་སྤྱོད་ཆེད་དོན་ཚན་པའི་སྣེ་ཁྲིད་
ལ་བརྟེན་ནས་གྲོང་ཁྱེར་དོ་དམ་དང་ཕྱོགས་བསྡུས་
ཁྲིམས་འཛིན་ཅུས་ཀྱིས་སྒྲིག་འཛུགས་དང་ལག་བསྟར་
བྱས་པའི་2024ལོའི་གྲོང་ཁུལ་13གྱི་སྔོ་འགྱུར་བདག་
སྐྱོང་གི་མཐོར་འདེགས་རྣམ་གྲངས་བརྟན་པོའི་ངང་
སྤེལ་རྒྱུར་སྐུལ་འདེད་གཏོང་བཞིན་ཡོད། མིག་སྔའི་
བར་རྣམ་གྲངས་ཧྲིལ་པོའི་བརྒྱ་ཆ་60ལེགས་གྲུབ་ཟིན་
ནས་རྒྱ་ཆེའི་གྲོང་མི་རྣམས་ལ་སྔར་བས་འཚོ་སྡོད་རུང་
བའི་སྔོ་འགྱུར་གྱི་ཁོར་ཡུག་གཏོད་རྒྱུར་རྨང་གཞི་
ལེགས་པོ་ཞིག་བཏིང་ཡོད་པ་རེད།

སྔོ་ལྗང་བདག་སྐྱོང་གི་མཐོར་འདེགས་རྣམ་
གྲངས་ལག་བསྟར་བྱེད་པ་ནི་གྲོང་ཁྱེར་ཡོངས་ཀྱི་སྒོ་
རའི་སྔོ་འགྱུར་ལས་དོན་གྱི་བླང་བྱ་གཞིར་བཟུང་ནས་
གྲོང་ཁྱེར་ཧྲིལ་པོའི་རྣམ་པ་ལེགས་སུ་གཏོང་རྒྱུ་དེ་ཇུས་
འགོད་ཀྱི་གཞི་འཛིན་སར་བྱས་ནས་སྔོ་ལྗང་ཅན་དུ་
བསྒྱུར་རུང་བའི་ས་ཁོངས་ཡོངས་རྫོགས་སྔོ་ལྗང་ཅན་
དུ་འགྱུར་བར་བྱེད་དགོས་པ་དང་། དེའང་དུས་
བཞིར་མཛེས་ལྗོངས་ཡོད་པ་དང་། དུས་བཞིར་མེ་
ཏོག་ལ་མྱོང་རོལ་བྱེད་རྒྱུ་ཡོད་པའི་ལས་ཀའི་དམིགས་
ཚད་མཛུབ་སྟོན་དུ་བྱས་ཏེ་རྟག་ཏུ་སྔོ་ཐིང་ངེར་གནས་
པ་དང་ལོ་མ་ལྷུང་བའི་རྩི་ཤིང་སྡེབ་སྒྲིག་བྱེད་པ་སོགས་
བརྒྱུད་ནས་ཁྲོམ་གཞུང་གི་མཛེས་ལྗོངས་ཀྱི་ཚོན་
མདངས་རྣམ་པར་བཀྲ་བ་དང་། རྩི་ཤིང་དང་མཛེས་

ལྗོངས་ཀྱི་གཞི་རྒྱུ་སྣ་ཚོགས་བཀོད་སྒྲིག་ལུགས་མཐུན་
བྱས་ནས་གྲོང་མིའི་འཚོ་སྡོད་རུང་བའི་ཁོར་ཡུག་
མཛེས་སུ་གཏོང་བ་དང་མང་ཚོགས་ཀྱི་འཚོ་བའི་སྤུས་
ཚད་མཐོ་རུ་གཏོང་བའི་སྒོ་རའི་སྔོ་འགྱུར་ལས་དོན་གྱི་
དམིགས་ཚད་འགྲུབ་པར་བྱས་ཡོད།

ཟླ་6ཚེས་13ཉིན། གསར་འགོད་པས་གྲོང་
ཁུལ་གྱི་ལམ་དུམ་དང་སྤྱི་གླིང་ཁག་གཅིག་ནས་འགྲོ་
ལམ་གྱི་གཞོགས་གཉིས་སུ་སྔོ་ལྗང་གིས་ཁེངས་ཤིང་།
གསར་དུ་བཏབས་པའི་སྔོ་ཁེབས་དང་སྔར་ཡོད་ཀྱི་སྔོ་
ཁེབས་རྣམས་འཆམ་མཐུན་ལྡན་པའི་རྣམ་པ་ཞིག་
མངོན་གྱི་ཡོད་པ་མཐོང་ཡོད། སྤྱི་གླིང་ནང་གི་སྤང་
ལྗོངས་གྲལ་འགྲིག་པ་དང་། སྡོང་རིང་དང་སྡོང་ཐུང་
སྣ་ཚོགས་ཆ་འགྲིག་པ། བཟོ་དབྱིབས་མཛེས་པ་
བཅས་ལས་མི་རྣམས་ལ་དྭངས་གཙང་དང་སྐྱིད་སྣང་
དོད་པའི་ཚོར་སྣང་ཞིག་སྟེར་གྱི་ཡོད། ལམ་དུམ་ཁག་
གཅིག་ཏུ་སྔོ་འགྱུར་བཟོས་ཟིན་པའི་ས་ཁོངས་ལ་ཉི་
འགོག་རས་སྤྱད་དེ་སྲུང་སྐྱོབ་བྱས་ནས་སྔོ་ཁེབས་སྐྱེ་
འཚར་ཡག་པོ་ཡོང་བའི་འགན་ལེན་བྱེད་བཞིན་
ཡོད། གླིང་ཕྲན་གཉིས་ཀྱི་འབྱུང་ཁམས་སྤྱི་གླིང་དུ་
ལས་བཟོ་བ་ཚོས་ལྗོན་ཤིང་འདེབས་འཛུགས་བྱེད་པའི་
ལས་ལ་བྲེལ་བཞིན་མཆིས།

གྲོང་ཁྱེར་དོ་དམ་དང་ཕྱོགས་བསྡུས་ཁྲིམས་
འཛིན་ཅུས་ཀྱི་ཅུས་ཀྲང་གཞོན་པ་ལི་ལི་ལིས་ངེད་
ཅུས་ཀྱིས་ད་ཐེངས་སྒྲིག་འཛུགས་བྱས་ནས་སྤེལ་བའི་
སྔོ་འགྱུར་བདག་སྐྱོང་གི་མཐོར་འདེགས་རྣམ་གྲངས་
ནི་ལྷ་ས་གྲོང་ཁྱེར་གྱི་གྲོང་ཁུལ་གྱི་ས་ཁོངས་13གྱི་ས་
དམར་ཧྲེང་དུ་ལུས་པ་དང་། རྩི་ཤིང་སྐྱེ་འཚར་

ཞན་པ། རིམ་པ་མི་འདང་བ། སྤྱི་ཡོངས་དང་སྣ་
གཅིག་བཅས་ཀྱི་གནད་དོན་ཐག་གཅོད་བྱ་ཆེད་
ཡིན། མཐོར་འདེགས་རྣམ་གྲངས་ཀྱི་སྤྱིའི་རྒྱ་ཁྱོན་
ལ་སྨི་ངོས་གྲུ་22027ཙམ་ཡོད་པ་དང་སྔོན་རྩིས་མ་
དངུལ་བསྡོམས་འབོར་སྒོར་ཁྲི་1058.14ཟིན་ནས་
མིག་སྔར་ཤིང་སོན་རྐང་160478དང་སྨི་ངོས་གྲུ་
2693འདེབས་འཛུགས་བྱས་ཟིན་པ་དང་གཟའ་
འཁོར་འདིར་ཤིང་སོན་སྨི་ངོས་གྲུ་1403ཙམ་ལ་ཡལ་
གཅོད་བརྒྱབ་ཟིན་པས་ལས་གྲྭ་ཧྲིལ་པོའི་མྱུར་ཚད་
བརྒྱ་ཆ་60ཟིན་ཡོད་པ་རེད།

ཕྱིས་འབྱུང་རང་གྲོང་གིས་སྔོ་འགྱུར་བདག་སྐྱོང་
བྱེད་ཤུགས་མུ་མཐུད་ཆེ་རུ་བཏང་ནས་རྣམ་གྲངས་དུས་
བཀག་ལྟར་ལེགས་འགྲུབ་ཡོང་བའི་འགན་ལེན་བྱས་ཏེ་
གྲོང་ཁྱེར་གྱི་འབྱུང་ཁམས་ཁོར་ཡུག་དང་མི་འཚོ་སྡོད་
རུང་བའི་ཁོར་ཡུག་ལེགས་སུ་ཏན་ཏིག་གཏོང་བ་
དང་། ལྷ་ས་གྲོང་ཁྱེར་གྱི་སྤུས་ཚད་དང་གྲོང་ཁྱེར་གྱི་
རྣམ་པ་ལེགས་སུ་གཏོང་བ། འཚོ་སྡོད་ལ་འཚམ་པ་
དང་། ལས་ཞུགས་ལ་འཚམ་པ། ཡུལ་སྐོར་ལ་
འཚམ་པ་བཅས་ཀྱི་མཛེས་སྡུག་ལྡན་པའི་གྲོང་ཁྱེར་དང་
ལྗང་མདོག་འབྱུང་ཁམས་གྲོང་ཁྱེར་མགྱོགས་མྱུར་བསྐྲུན་
རྒྱུ་བཅས་རེད། དེ་དང་ཆབས་ཅིག་རྒྱ་ཆེའི་གྲོང་མི་
རྣམས་གྲོང་ཁྱེར་གྱི་སྔོ་འགྱུར་ལས་དོན་ནང་ཧུར་ཐག་
ཞུགས་ནས་མི་ཚང་མ་ཞུགས་པ་དང་མི་ཚང་མ་སྔོ་
འགྱུར་ལས་དོན་ནང་ཞུགས་ནས་སྔོ་འགྱུར་མང་དུ་
གཏོང་བ་དང་སྔོ་འགྱུར་ལ་སྲུང་སྐྱོབ་བྱེད་པའི་དར་སྲོལ་
གསར་པ་ཞིག་ཆགས་རྒྱུའི་འབོད་སྐུལ་བྱ་རྒྱུ་ཡིན་པ་རེད།

（ཉི་མ་ཆོས་སྒྲོན་གྱིས་སྒྱུར་ཞུས་བྱས）

རང་གྲོང་གི་2024ལོའི་གྲོང་ཁུལ་སྔོ་འགྱུར་བདག་སྐྱོང་གི་མཐོར་
འདེགས་རྣམ་གྲངས་བརྒྱ་ཆ་60ལེགས་གྲུབ་ཟིན་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། ཟླ་6ཚེས་13ཉིན་གྱི་ཕྱི་
དྲོ། གྲོང་ཁྱེར་ཐད་གཏོཊ་དྲིལ་བསྒྲགས་དང་བསམ་བློ་
རིག་གནས་ཁོངས་གཏོཊ་ཀྱིས“རྩོམ་སྲོལ་ལ་དམ་འཛིན་
དང་། སྤྱོད་ཚུལ་ལེཊ་སུ་གཏོང་བ། སྟོབས་ཤུགས་བཞི་
ཤུགས་ཆེར་གཏོང་བ”བཅས་ཀྱི་ལས་དོན་སྐུལ་སློང་
ཚོགས་འདུ་དང་ཏང་གི་སྒྲིག་ཁྲིམས་སློབ་སྦྱོང་སློབ་
གསོའི་ཆེད་དོན་ཏང་གི་སློབ་ཚན་འཚོགས་པ་རེད།

གྲོང་ཨུད་ཀྱི་རྒྱུན་ཨུ་དང་དྲིལ་བསྒྲགས་པུའི་པུའུ་
ཀྲང་ཝང་ཧུའེ་ཚོགས་འདུར་ཞུགས་པ་དང་འབྲེལ་ཆེད་
དོན་ཏང་གི་སློབ་ཚན་ཡང་ཁྲིད་གནང་བ་རེད།

ཚོགས་འདུའི་ཐོག་སྤྱོད་ཚུལ་འཛུགས་སྐྱོང་སྐོར་
གྱི་ཞི་ཅིན་ཕིང་གི་རྒྱས་བཤད་གལ་ཆེན་གནད་བསྡུས་
ཀྱི་དགོངས་དོན་བརྒྱུད་བསྒྲགས་བྱས་པ་དང་།
ཧྲུའུ་ཅི་ཝང་ཅུན་ཀྲེང་གིས་རང་སྐྱོང་ལྗོངས་ཏང་ཨུད་
ཀྱིས་སྤྱོད་ཚུལ་སྔར་བས་ལེགས་སུ་བཏང་ནས་ལས་
དོན་དོན་འཁྱོལ་ལ་དམ་འཛིན་ནན་པོ་བྱེད་པའི་
ཚོགས་འདུའི་ཐོག་གནང་བའི་གསུང་བཤད་ཀྱི་
དགོངས་དོན་བརྒྱུད་བསྒྲགས་བྱས་པ། ཧྲུའུ་ཅི་ཤའོ་
ཡིའུ་ཚའེ་གྲོང་ཨུད་ཏང་གི་སློབ་གྲྭའི（སྲིད་འཛིན་

སློབ་གླིང）2024ལོའི་དཔྱིད་དུས་སློབ་དུས་ཀྱི་སློབ་
འགོ་ཚུགས་པའི་མཛད་སྒོར་ཞུགས་པ་དང་འབྲེལ
“སློབ་འགོ་ཚུགས་པའི་སློབ་ཚན་དང་པོའི”གསུང་
བཤད་ཀྱི་དགོངས་དོན་བརྒྱུད་བསྒྲགས་བྱས་པ།
གྲོང་ཁྱེར་ཐད་གཏོགས་དྲིལ་བསྒྲགས་དང་བསམ་བློ་
རིག་གནས་ཁོངས་གཏོགས་ཀྱི“རྩོམ་སྲོལ་ལ་དམ་
འཛིན་དང་། སྤྱོད་ཚུལ་ལེགས་སུ་གཏོང་བ། སྟོབས་
ཤུགས་བཞི་ཤུགས་ཆེར་གཏོང་བ”བཅས་ཀྱི་ལས་དོན་
ལ་བཀོད་སྒྲིག་ཞིབ་ཕྲ་གནང་བ་རེད།

ཚོགས་འདུའི་ཐོག དྲིལ་བསྒྲགས་དང་
བསམ་བློ་རིག་གནས་ཁོངས་གཏོགས་ཀྱི་རྩོམ་སྲོལ་དེ་
ཕྱོགས་གཅིག་ནས་གྲོང་ཨུད་དང་འབྲེལ་བ་ཡོད་པ་
དང་ཕྱོགས་གཞན་ཞིག་ནས་མང་ཚོགས་དང་འབྲེལ་
བ་ཡོད། རྩོམ་སྲོལ་གྱི་རྒྱབ་ཏུ་སྤྱོད་ཚུལ་ཡིན་པས་
ཏང་སྲོལ་དང་། དཔུང་ཁག་གི་བྱང་ཚད། ལས་
བྱེད་པའི་ནུས་པ་བཅས་མཚོན་གྱི་ཡོད། མིག་སྔར་
ཏང་གི་སྒྲིག་ཁྲིམས་སློབ་སྦྱོང་སློབ་གསོ་གཏིང་ཟབ་ཏུ་
སྤེལ་བའི་དུས་སྐབས་ཡིན་པས་ཏང་གི་སྒྲིག་ཁྲིམས་
སློབ་སྦྱོང་དང་སློབ་གསོ་བརྒྱུད་དེ“རྩོམ་སྲོལ་ལ་དམ་
འཛིན་དང་། སྤྱོད་ཚུལ་ལེགས་སུ་གཏོང་བ། སྟོབས་

ཤུགས་བཞི་ཤུགས་ཆེར་གཏོང་བ”བཅས་བྱེད་པར་
སྐུལ་འདེད་གཏོང་དགོས་ཞེས་བསྟན་ཡོད།

ཚོགས་འདུའི་ཐོག་དྲིལ་བསྒྲགས་དང་བསམ་བློ་
རིག་གནས་ཁོངས་གཏོགས་ཀྱི་འགོ་ཁྲིད་ལས་བྱེད་
པས་གོང་འོག་སྣེ་ཁྲིད་དང་མིག་དཔེ་བཟང་པོ་བསྟན་
ཏེ་སྡེ་ཚན་དེ་གའི་རྩོམ་སྲོལ་དང་སྤྱོད་ཚུལ་སྒྲིག་ཁྲིམས་
ཐད་གནས་པའི་མངོན་གསལ་དོད་པའི་གནད་དོན་
འཚོལ་ཞིབ་གཏིང་ཟབ་བྱས་ནས་དག་ཐེར་དོན་
འཁྱོལ་ཡོང་བར་སྐུལ་འདེད་གཏོང་དགོས། ཏང་
ཡོན་ལས་བྱེད་པས་ཡུལ་བབ་དང་མཐུན་པ་དང་།
ལས་ཕྱོད་ཆེ་བ། མི་སེམས་འགུལ་བ་བཅས་ཀྱི་བྱ་
སྤྱོད་ཐོག་ནས་ཏང་གི་སྒྲིག་ཁྲིམས་སློབ་སྦྱོང་སློབ་གསོ་
གཏིང་ཟབ་ཏུ་སྤེལ་ནས་ཕན་འབྲས་དངོས་ཐོན་རྒྱུར་
སྐུལ་འདེད་གཏོང་དགོས་པའི་བླང་བྱ་བཏོན་ཡོད།

གྲོང་ཁྱེར་ཐད་གཏོགས་དྲིལ་བསྒྲགས་དང་
བསམ་བློ་རིག་གནས་ཁོངས་གཏོགས་ཀྱི་ཚན་པའི་
ཁོངས་མི་དང་དེ་བཞིན་ཁོའོ་རིམ་པ་གཞོན་པ་དང་
འབྲིང་རིམ་གོ་མིང（འབྲིང་རིམ་ཚུད་པ）ཡན་གྱི་ལས་
བྱེད་པ་ཚང་མ་ཚོགས་འདུར་ཞུགས་ཡོད་པ་རེད།

（ཉི་མ་ཆོས་སྒྲོན་གྱིས་སྒྱུར་ཞུས་བྱས）

གྲོང་ཁྱེར་ཐད་གཏོགས་དྲིལ་བསྒྲཊ་དང་བསམ་བློ་རིག་གནས་ཁོངས་གཏོགས་
ཀྱིས“རྩོམ་སྲོལ་ལ་དམ་འཛིན་དང་། སྤྱོད་ཚུལ་ལེཊ་སུ་གཏོང་བ། སྟོབས་ཤུཊ་
བཞི་ཤུཊ་ཆེར་གཏོང་བ”བཅས་ཀྱི་ལས་དོན་སྐུལ་སློང་ཚོཊ་འདུ་འཚོཊ་པ།

ཝང་ཧུའེ་ཚོགས་འདུར་ཕེབས་པ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་
སུ་གནས་ཚུལ་འབྱོར་གསལ། ཟླ་6ཚེས་11ཉིན་
ནས་ཚེས་14ཉིན་གྱི་སྔ་དྲོའི་བར་ཡུལ་དངོས་སུ་བརྟག་
ཞིབ་བྱས་རྗེས། རང་སྐྱོང་ལྗོངས་མི་དམངས་འཐུས་
ཚོགས་རྒྱུན་ལས་ཨུ་ཡོན་ལྷན་ཁང་གི་མངོན་མིན་རིག་
གནས་ཤུལ་བཞག་སྲུང་སྐྱོང་དང་རྒྱུན་འཛིན་བྱས་ཚུལ་
གྱི་ཆེད་དོན་བརྟག་ཞིབ་ཚོགས་ཆུང་གིས་ཚེས་14ཉིན་
གྱི་ཕྱི་དྲོར་རང་གྲོང་དུ་བཞུགས་མོལ་བྱས་ནས་སྙན་ཞུ་
གསན་པ་དང་འབྲེལ་འབྲེལ་ཡོད་གནད་དོན་ཐད་
བསམ་འཆར་བརྗེ་རེས་ཀྱང་གནང་བ་རེད།

གྲོང་ཁྱེར་མི་དམངས་འཐུས་ཚོགས་རྒྱུན་ལས་ཨུ་
ཡོན་ལྷན་ཁང་གི་ཏང་ཙུའི་ཁོངས་མི་དང་ཀྲུའུ་རེན་
གཞོན་པ་ཟླ་བས་བཞུགས་མོལ་ཚོགས་འདུ་གཙོ་སྐྱོང་
གནང་བ་རེད།

བཞུགས་མོལ་ཚོགས་འདུའི་ཐོག བརྟག་ཞིབ་
ཚོགས་ཆུང་གིས་ལྷ་ས་གྲོང་ཁྱེར་གྱི་མངོན་མིན་རིག་
གནས་ཤུལ་བཞག་སྲུང་སྐྱོང་དང་རྒྱུན་འཛིན་ལས་དོན་
སྤེལ་བའི་གནས་ཚུལ་སྐོར་གྱི་གྲོང་ཁྱེར་སྲིད་གཞུང་གི་

སྙན་ཞུ་དང་དེ་བཞིན་གྲོང་ཁྱེར་ཐད་གཏོགས་འབྲེལ་
ཡོད་ཚན་པའི་ཚོགས་ཞུགས་མི་སྣའི་ཁ་གསབ་སྙན་ཞུ་
ཉན་རྗེས། དྲི་བ་འདོན་པའི་རྣམ་པའི་ཐོག་ནས་
མངོན་མིན་རིག་གནས་ཤུལ་བཞག་རྒྱུན་འཛིན་བྱེད་
མཁན་གྱི་དོ་དམ་དང་མངོན་མིན་རིག་གནས་ཤུལ་
བཞག་གི་དཔྱད་ཞིབ་ཚད་འབེབས་སོགས་ཞིབ་ཕྲའི་
གནད་དོན་ལ་ཤེས་རྟོགས་གཏིང་ཟབ་བྱས་པ་རེད།
མཇུག་ཏུ་བརྟག་ཞིབ་ཚོགས་ཆུང་གིས་རང་གྲོང་གི་
མངོན་མིན་རིག་གནས་ཤུལ་བཞག་སྲུང་སྐྱོང་དང་རྒྱུན་
འཛིན་ལས་དོན་ཐད་སྤྱད་པའི་བྱེད་ཐབས་དང་ཐོབ་
པའི་གྲུབ་འབྲས་ལ་ཁས་ལེན་གང་ལེགས་གནང་བ་དང་
བརྟག་ཞིབ་ཁྲོད་ཤེས་རྟོགས་བྱུང་བའི་ཞན་ཆར་དམིགས་
ནས་ལེགས་སུ་གཏོང་རྒྱུའི་གྲོས་འགོ་བཏོན་པ་རེད།
དུས་མཚུངས་སུ་སླད་ཕྱིན་རང་གྲོང་གིས་མངོན་མིན་
རིག་གནས་ཤུལ་བཞག་སྲུང་སྐྱོང་དང་རྒྱུན་འཛིན་ལས་
དོན་སྔར་བས་ཡག་པོ་བསྒྲུབ་རྒྱུར་མཛུབ་ཁྲིད་རང་
བཞིན་གྱི་བསམ་འཆར་དང་གྲོས་འགོ་བཏོན་ཡོད།

（བྱང་ཆུབ་ཆོས་སྒྲོན་གྱིས་སྒྱུར་ཞུས་བྱས）

རང་སྐྱོང་ལྗོངས་མི་དམངས་འཐུས་ཚོགས་རྒྱུན་ལས་ཨུ་ཡོན་ལྷན་
ཁང་གི་མངོན་མིན་རིག་གནས་ཤུལ་བཞག་སྲུང་སྐྱོང་དང་རྒྱུན་
འཛིན་བྱས་ཚུལ་གྱི་ཆེད་དོན་བརྟག་ཞིབ་ཚོགས་ཆུང་གིས་རང་གྲོང་
དུ་བརྟག་ཞིབ་གནང་བ་དང་འབྲེལ་བཞུགས་མོལ་ཡང་གནང་བ།

ཟླ་བས་བཞུགས་མོལ་ཚོགས་འདུ་གཙོ་སྐྱོང་གནང་བ།

（པར་ངོས་དང་པོར་མཐུད）དྲི་བར་ལན་འདེབས་
པ་བཅས་བྱས་པས་ཤེས་བྱ་མང་དག་ཅིག་ཤེས་བྱུང་
ཞེས་བཤད།

ལྷ་ས་གྲོང་ཁྱེར་ཚོད་ལྟའི་སློབ་ཆུང་གི་དགེ་
རྒན་ལི་ཞོན་ཨང་གིས་ང་ཚོ་དང་པེ་ཅིང་གྲོང་ཁྱེར་
ཧྲུན་དབྱི་ཆུས་མ་ཕོ་ལྟེ་བའི་སློབ་ཆུང་གི་དགེ་རྒན་
དང་ཕྲུ་གུ་ཚོར་ཀྲུང་ཧྭ་མི་རིགས་གཅིག་མཐུན་
ཚོགས་པའི་འདུ་ཤེས་བརྟན་པོ་འཛུགས་ཆེད་དུ་ཇུས་
འགོད་བྱས་པའི་དབྱིན་ཡིག་སློབ་ཚན་ཞིག་འཚོགས་
སོང་། ཀྲུང་ཧྭའི་རིག་གནས་ལ་སློབ་སྦྱོང་བྱེད་པ་
དང་ཆབས་ཅིག་པེ་ཅིང་དང་ལྷ་སའི་རིག་གནས་ཀྱི་
ཁྱད་པར་ཡང་ཤེས་རྟོགས་བྱུང་བས་ཕན་པ་མི་ཉུང་
བ་ཞིག་བྱུང་ཞེས་བཤད།

ད་ཐེངས་ཀྱི་བྱེད་སྒོ་བདེ་བླག་ངང་སྤེལ་བ་དེས་
ཅིང་བོད་ས་ཁུལ་གཉིས་ཀྱི་སློབ་གསོ་སྤེལ་རེས་ཀྱི་གྲུབ་
འབྲས་གཡུར་དུ་ཟ་བ་མཚོན་པ་མ་ཟད། ས་ཁུལ་
གཉིས་ཀྱི་དགེ་སློབ་ཚོར་ཕན་ཚུན་སློབ་སྦྱོང་དང་
དཔྱད་གཞིར་འཛིན་པའི་སྟེགས་བུ་ཞིག་ཀྱང་བཏོད་
ཡོད། ལྷ་ས་གྲོང་ཁྱེར་ཚོད་ལྟའི་སློབ་ཆུང་གིས་བོད་
སྐྱོར་ཐོན་ཁུངས་ཀྱི་ལེགས་ཆ་སྤྱད་དེ་པེ་ཅིང་སློབ་གྲྭ་
དང་མཉམ་ལས་ལ་མུ་མཐུད་ཤུགས་སྣོན་བརྒྱབ་སྟེ་
སློབ་གསོའི་བྱ་གཞག་དར་རྒྱས་གོང་འཕེལ་ཡོང་བར་
ཐུན་མོང་ཐོག་སྐུལ་འདེད་བཏང་ཐོག་ཀྲུང་ཧྭ་མི་
རིགས་ཀྱི་སློབ་གསོའི་བྱ་གཞག་ལ་གསོན་ཤུགས་དང་
རེ་བ་གསར་པ་བསྣན་རྒྱུ་ཡིན་པ་རེད།

（ཉི་མ་ཆོས་སྒྲོན་གྱིས་སྒྱུར་ཞུས་བྱས）

ལྷ་ས་གྲོང་ཁྱེར་ཚོད་ལྟའི་སློབ་ཆུང་དང་པེ་ཅིང་གྲོང་ཁྱེར་ཧྲུན་དབྱི་ཆུས་
མ་ཕོ་ལྟེ་བའི་སློབ་ཆུང་གིས་དྲ་ཐོག་ནས་སྤེལ་རེས་ཀྱི་བྱེད་སྒོ་སྤེལ་བ།

（པར་ངོས་དང་པོར་མཐུད）འབྱོར་མེད་གྲལ་རིམ་
སྲིད་ཏང་གི་སྔོན་ཐོན་རང་བཞིན་དང་འཐབ་ནུས་རྒྱུན་
འཁྱོངས་བྱེད་པའི་ལྡོག་མེད་ཀྱི་བླང་བྱ་ནས་འགོ་
བཙུགས་ཏེ་ཏང་གི་སྒྲིག་ཁྲིམས་འཛུགས་སྐྱོང་གི་གལ་
ཆེའི་རང་བཞིན་ལ་ངོས་འཛིན་བྱེད་ཤུཊ་རྒྱུན་ཆད་མེད་
པར་ཆེ་རུ་གཏོང་བ་དང་། གོ་བ་གཏིང་ཟབ་ལེན་པ།
ཚུཊ་གནས་མཐོ་རུ་གཏོང་བ་བཅས་མཐའ་འཁྱོངས་
ཀྱིས་ཏང་གི་ཚོཊ་ཆེན་བཅོ་བརྒྱད་པ་འཚོཊ་ཚུན་གྱི་ཏང་
གི་སྒྲིག་ཁྲིམས་འཛུགས་སྐྱོང་སྐོར་གྱི་ཕུན་སུམ་ཚོགས་
པའི་ནང་དོན་དང་ཐོབ་པའི་གྲུབ་འབྲས་ལ་གོ་བ་གཏིང་
ཟབ་ལེན་དགོས་པ་དང་། དམིགས་ཚད་སྣེ་ཁྲིད་མཐའ་
འཁྱོངས་ཀྱིས་ཏང་གི་སྒྲིག་ཁྲིམས་སློབ་སྦྱོང་སློབ་གསོ་
སྤེལ་བའི་གཙོ་གནད་ལས་འགན་ཁོང་དུ་ཆུད་པར་བྱས་
པ་དང་སྦྲགས། དོན་དངོས་ལ་གཞི་ཚུགས་ནས་ཇི་ལྟར་
བྱས་ཏེ་སྲིད་གྲོས་ཀྱི་ལས་དོན་ཁག་ཡག་པོ་བསྒྲུབ་རྒྱུའི་
ཐད་གསོན་ཉམས་དོད་ལ་ངོ་མཚར་ཆེ་བའི་ཆེད་དོན་
ཏང་གི་སློབ་ཚན་ཞིག་ཀྱང་འཚོགས་པ་རེད། ཆེད་
དོན་ཏང་གི་སློབ་ཚན་གྱི་གཙོ་དོན་མངོན་གསལ་དོད་པ་
དང་། གཙོ་གནད་མངོན་གསལ་དོད་པ། ནང་དོན་
ཕུན་སུམ་ཚོགས་པ། མཛུབ་ཁྲིད་རང་བཞིན་ཆེ་བ་
བཅས་ཡིན་པས་གྲོང་ཁྱེར་ཡོངས་ཀྱི་སྲིད་གྲོས་ཁོངས་
གཏོགས་ཀྱི་མིག་སྔ་དང་སླད་ཕྱིན་གྱི་དུས་སྐབས་ཤིག་
རིང་གི་ལས་དོན་དང་། ལྷག་པར་དུ་ཏང་གི་སྒྲིག་
ཁྲིམས་སློབ་སྦྱོང་སློབ་གསོར་མཛུབ་ཁྲིད་ཀྱི་དོན་སྙིང་
ཆེན་པོ་ལྡན་ཡོད་པ་རེད།

འཇམ་དབྱངས་བློ་གྲོས་ཀྱིས་གྲོང་ཁྱེར་ཡོངས་ཀྱི་
སྲིད་གྲོས་ཁོངས་གཏོགས་ཀྱིས་ཏང་གི་སྒྲིག་ཁྲིམས་སློབ་
སྦྱོང་སློབ་གསོ་གོ་སྐབས་སུ་བཟུང་ནས་ཏང་གི་སྒྲིག་
ཁྲིམས་འཛུགས་སྐྱོང་ལ་ཕྱོགས་ཡོངས་ནས་ཤུགས་སྣོན་
རྒྱག་རྒྱུའི་གལ་ཆེའི་རང་བཞིན་ལ་ངོས་འཛིན་གཏིང་
ཟབ་བྱེད་པ་དང་། ཏང་གི་སྒྲིག་ཁྲིམས་འཛུགས་སྐྱོང་
གི་གཞི་རྩའི་བླང་བྱ་ཁོང་དུ་ཆུད་པར་བྱེད་པ། ཏང་གི་
སྒྲིག་ཡིག་དང་ཏང་སྲོལ་ཏང་ཁྲིམས་ཀྱི་འདུ་ཤེས་བརྟན་
པོར་བཙུགས་ནས་ཕྱོགས་ཡོངས་ནས་ཏང་ནན་པོས་
སྐྱོང་བ་དང་། ཏང་སྲོལ་ལྟར་སྲིད་དོན་གཙང་
སྐྱོང་། རུལ་སུངས་ལ་ངོ་རྒོལ་བྱེད་པའི་འཐབ་རྩོད་
བཅས་ཀྱི་གྲུབ་འབྲས་གསར་པ་རྒྱུན་ཆད་མེད་པར་ཐོབ་
པར་བྱེད་དགོས་པ་དང་། བོད་ལྟ་བུའི་དམིགས་
བསལ་གྱི་མཐའ་མཚམས་མི་རིགས་ས་ཁུལ་གྱིས་སྒྲིག་
ཁྲིམས་སློབ་གསོ་རྒྱུན་རྣམ་ཅན་དུ་འགྱུར་རྒྱུར་སྐུལ་
འདེད་གཏོང་བའི་གལ་འགངས་ཤིན་ཏུ་ཆེ་བའི་རང་
བཞིན་ལ་ངོས་འཛིན་གཏིང་ཟབ་བྱ་རྒྱུ་ནི་བོད་ཀྱི་ལས་
དོན་སྐོར་གྱི་སྤྱི་ཁྱབ་ཧྲུའུ་ཅི་ཞི་ཅིན་ཕིང་གི་མཛུབ་སྟོན་
གལ་ཆེན་དང་དུས་རབས་གསར་པའི་ཏང་གི་བོད་སྐྱོང་
མཛད་ཇུས་དོན་འཁྱོལ་ནན་ཏན་བྱེད་པའི་འགན་ལེན་
གལ་ཆེན་ཞིག་དང“དུས་ལྔ་མཉམ་འཁེལ”གྱི་དུས་
མཚམས་རང་བཞིན་གྱི་ཁྱད་ཆོས་གསར་པར་ཁ་གཏད་
ནུས་ལྡན་གཅོག་པ་དང་། བྱ་སྤྱོད་ངོ་མའི་ཐོག་ནས་
ཏང་ཀྲུང་དབྱང་གི་ཐབས་ཇུས་བཀོད་སྒྲིག་དང་ལྗོངས་
དང་གྲོང་ཁྱེར་ཏང་ཨུད་ཀྱི་ལས་ཀའི་བླང་བྱ་ལག་བསྟར་

དོན་འཁྱོལ་ནན་པོ་བྱས་ཏེ་ནུས་ཤུགས་ཡོད་རྒུས་མེས་
རྒྱལ་གཅིག་གྱུར་དང་མི་རིགས་མཐུན་སྒྲིལ་སྲུང་སྐྱོང་
བྱེད་པའི་འགན་ལེན་བྱེད་དགོས་པ། གྲོང་ཁྱེར་ཡོངས་
ཀྱི་རིམ་ཁག་སྲིད་གྲོས་རྩ་འཛུགས་ཀྱིས་ཏང་གི་སྒྲིག་
ཁྲིམས་སློབ་སྦྱོང་སློབ་གསོ་སྤེལ་བའི་གལ་འགངས་ཤིན་
ཏུ་ཆེ་བའི་རང་བཞིན་ལ་ངོས་འཛིན་གཏིང་ཟབ་བྱས་ཏེ་
རྒྱ་ཆེའི་ཏང་ཡོན་ལས་བྱེད་པ་དང་སྲིད་གྲོས་རིགས་
ཁོངས་ཀྱི་ཏང་ཡོན་ཨུ་ཡོན་ལ་ལས་ཀའི་སྒྲིག་ཁྲིམས་ནན་
པོ་དང་ཏན་ཏིག་གི་ལས་ཀའི་སྤྱོད་ཚུལ་དང་ཉམས་སད་
ཐེག་ཐུབ་པའི་འགན་སྒྲུབ་ནུས་པར་བརྟེན་ནས“དོན་
ཆེན་བཞི”ལ་དམིགས་པ་དང“འཛུགས་གཏོད་
བཞིར”ཤུགས་སྣོན་བརྒྱབ་སྟེ“མདུན་གྲལ་དུ་སླེབས་པ་
བཞི”དང“གདོང་དམག་བདུན”ཡག་པོ་བྱས་ནས་སྤྱི་
ཚོགས་རིང་ལུགས་དེང་རབས་ཅན་གྱི་ལྷ་ས་གསར་པ་
འཛུགས་སྐྲུན་བྱ་ཆེད་སྲིད་གྲོས་ཀྱི་སྟོབས་ཤུགས་ལེགས་
སྐྱེས་སུ་འབུལ་དགོས་པའི་བླང་བྱ་བཏོན་པ་རེད།

གྲོང་ཁྱེར་སྲིད་གྲོས་ཀྱི་ཀྲུའུ་ཞི་གཞོན་པ་ལིའུ་
ལེང་དང་། ལུའུ་ཝེ་ཧྲེང་། དེ་བཞིན་གྲོང་ཁྱེར་
སྲིད་གྲོས་ཀྱི་ལས་འཁྱུར་ངལ་གསོ་རྒྱག་མཁན་ས་ཁུལ་
རིམ་པའི་ལས་བྱེད་པ་དང་། རིགས་ཁོངས་ཁག་
གཅིག་གི་ཏང་ཡོན་ཨུ་ཡོན། རྫོང（ཆུས）ཁག་གི་
སྲིད་གྲོས་ཀྱི་འགོ་ཁྲིད་བློ་མཐུན་གཙོ་བོ་དང་གྲོང་
ཁྱེར་སྲིད་གྲོས་ལས་ཁུངས་ཀྱི་ཏང་ཡོན་ལས་བྱེད་པ་
སློབ་ཚན་ལ་ཉན་པ་རེད།

（ཕུར་སྒྲོན་གྱིས་སྒྱུར་ཞུས་བྱས）


